
						З пляцоўкі Вікікрыніцы

					

					


					
					
					Гэта старонка была вычытаная

100 Святою, чыстаю красою,

Як тая лілія, цвіло.

Уцеху мела з яе маці,

Аж маладзела, ды дзяўчаці

Людзей шукала, і знайшла.

Хвалу аддаўшы Гіменею

У тым вясёлым гінекею,

Яго чужому адвяла.

І неўзабаве стала маці

З тае прыгожае дзяўчаці:

110 Дзіцёнка-сына прывяла.

Малілася сваім пенатам

І ў Капітолі прынясла

Ахвяр нямала. Упрашала

Капіталійскі той сінкліт,

Каб першачка яе віталі

Святыя ідалы. Гарыць

І дзень і ноч у яе хаце

Святы агонь. І рада маці,

Алкідам сын яе расце,

120 Расце... Аж падаюць гетэры

І перад вобразам Венеры

Лампаду паляць.



                II



Тады ўжо ўсходзіла зара

Над Віфлеемам. Праўды слова,

Святое праўды і любові

Зара ўсясветная ўзышла

І мір і радасць прынясла

На землю людзям. Фарысеі

І ўся мярзота Іудзеі

130 Заварушылася, раўла,

Як тая гадзіна ў балоце,

І сына божага ва плоці

На той Галгофе распяла

Паміж зладзеямі. І спалі,

Упіўшыся крывёю, каты,

Тваёй крывёю. А ты

Паўстаў з труны. І слова ўстала,

